
Privrednici i obrtnici sa područja BPK Goražde posjetili sajam IHM u Minhenu

Organizovanim odlaskom sa domaćom kompanijom „ Centroprevoz“ Goražde 40 privrednika i
obrtnika sa područja BPK Goražde posjetili su Međunarodni sajam zanatstva i male privrede
IHM u Minhenu od 14.03-17.03.2012.godine.

  

Ovo je jedan od najvećih sajmova ove vrste, koji nudi izuzetan asortiman proizvoda i dostignuća
u zanatstvu i maloj privredi, na kojem su privrednici mogli pronaći nove ideje za svoje
poslovanje. Međunarodni sajam IHM odvija se svake godine na prostoru novog minhenskog
sajma, jedan je od najpoznatijih i najposjećenijih sajmova s preko 60 godina dugom tradicijom.
U 6 velikh sajamskih hala odvija se nekoliko različitih sajamskih priredbi.

    Radi se o najvećem sajmu preduzetništva u Evropi, mjestu prezentacije najnovijih tehnološkihdostignuća preduzetništva i prateće industrije, na kojem  učestvuju izlagači iz 40-tak država ikoji posjeti više od 200.000 posjetioca.  Na sajmu su predstavljeni razni sadržaji od čega izdvajamo: Alati i transportne tehnologije (zaštita na radu i zaštitna odjeća, alati i mašine i dr.), Usluge ( konsalting i planiranje, finansije iosiguranje, treninzi i edukacije), te mnogo drugih interesantnih sadržaja.  Ispred Udruženja poslodavaca na sajmu je prisustvovao sekretar Udruženja Adnan Bukva.      

